
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Σ δ8 রবীন্দ্র-রচনাবলী
ক্ষণিক মিলন
আকাশের দুই দিক হতে দুইখানি মেঘ এল ভেসে, দুইখানি দিশাহারা মেঘ— কে জানে এসেছে কোথা হতে ! সহসা থামিল থমকিয়া আকাশের মাঝখানে এসে । দোহাপানে চাহিল দুজনে চতুর্থীর চাদের আলোতে । ক্ষীণালোকে বুঝি মনে পড়ে দুই অচেনার চেনাশোনা, মনে পড়ে কোন ছায়া দ্বীপে, কোন কুহেলিকা-ঘেরা দেশে, কোন সন্ধ্যাসাগরের কুলে দুজনের ছিল আনাগোনা ! মেলে দোহে তবুও মেলে না, তিলেক বিরহ রহে মাঝে— চেনা বলে মিলিবারে চায়, অচেনা বলিয়া মরে লাজে । মিলনের বাসনার মাঝে আধখানি চাদের বিকাশ
দুখানি অলস আঁখিপাতা, মাঝে সুখস্বপন-আভাস ! র্দোহার পরশ লয়ে দোহে ভেসে গেল, কহিল না কথা— বলে গেল সন্ধ্যার কাহিনী, লয়ে গেল। উষার বারতা ।
গীতোচ্ছাস
নীরব বঁাশরিখানি বেজেছে আবার । প্রিয়ার বারতা বুঝি এসেছে আমার বসন্তকাননমাঝে বসন্তসমীরে ! তাই বুঝি মনে পড়ে ভোলা গান যত । তাই বুঝি ফুলবনে জাহ্নবীর তীরে পুরাতন হাসিগুলি ফুটে শত শত ! তাই বুঝি হৃদয়ের বিস্মৃত বাসনা জাগিছে নবীন হয়ে পল্লবের মতো ! জগতকমলবনে কমল-আসানা কতদিন পরে বুঝি তাই এল ফিরে ! সে এল না, এল তার মধুর মিলন ! বসন্তের গান হয়ে এল। তার স্বর ! দৃষ্টি তার ফিরে এল, কোথা সে নয়ন ? চুম্বন এসেছে তার, কোথা সে অধর ?

		 এই পাতা শেষ সম্পাদিত হয়েছে ১১:১৫টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

